
Parte da proba de acceso substitutiva do bacharelato para as 
ensinanzas artísticas/deportivas

Materia: Filosofía
Grao SUPERIOR Data DNI/NIF

Alumno/a

Cualificación

INSTRUCIÓNS

Formato

A proba consta, en primeiro lugar, de 10 exercicios tipo test. O alumnado deberá elixir unha única opción 
e sinalar a resposta correcta a cada pregunta tipo test na táboa de respostas ao final do caderno. En  
segundo lugar deberá ler con detemento o documento proposto para contestar as cuestións propostas.  
Estas deberán ter unha certa extensión e non ser respostas moi curtas.

Puntuación

Total: 10 puntos.

 Test: cada resposta correctamente contestada sumará 0,70 puntos. As respostas incorrectas ou 
en branco non suman nin restan puntuación. A cualificación máxima deste apartado é 7 puntos.

 Comentario de texto: cualificarase cun máximo de 3 puntos. Valorarase a expresión ordenada das 
ideas, a identificación dos elementos significativos básicos, así como a capacidade de análise e 
relación có momento actual.

Duración

A proba terá unha duración de 60 minutos (1 hora).

Procedemento

As  respostas  ás  cuestións  tipo  test  indicaranse  debidamente  na  «Táboa  de  respostas  do  test».  As 
respostas relacionadas co comentario de texto realizarase nun/nuns folio/s aparte, indicando o nome e 
apelidos do alumnado.

Materiais ou instrumentos que se poden empregar durante a proba

Só se poderá utilizar bolígrafo con tinta negra ou azul.

Advertencia para o alumnado

Está prohibido usar material adicional para a realización da proba. O incumprimento desta norma será 
motivo de expulsión da persoa candidata e obterá unha cualificación de cero puntos.

Parte 1

Test

Indique a resposta correcta na táboa da derradeira páxina:

Indique la respuesta correcta en la tabla de la última página:

1. A teoría astronómica de Nicolás Copérnico supuxo poñer fin á teoría...

La teoría astronómica de Nicolás Copérnico supuso poner fin a la teoría...

a) Heliocéntrica.
Heliocéntrica.

b) Teocéntrica.
Teocéntrica.

c) Xeocéntrica.
Geocéntrica.

2. Das seguintes afirmacións sobre o coñecemento, cal é verdadeira?

De las siguientes afirmaciones sobre el conocimiento, ¿cuál es verdadera?

a) O racionalismo de Descartes cuestiona a veracidade da información que nos dan os sentidos.
El racionalismo de Descartes cuestiona la veracidad de la información que nos dan los sentidos.

b) O criticismo de Kant afirma que non existen nin o espazo nin o tempo.
El criticismo de Kant afirma que no existen ni el espacio ni el tiempo.

c) O escepticismo sofista ratifica a posibilidade dun coñecemento universal.
El escepticismo sofista ratifica la posibilidad de un conocimiento universal.

3. As investigacións de Johannes Kepler supuxeron a confirmación de...

Las investigaciones de Johannes Kepler supusieron la confirmación de...

a) que Newton e Einstein estaban equivocados.
que Newton y Einstein estaban equivocados.

b) que a relatividade de Einstein non tiña fundamento.
que la relatividad de Einstein no tenía fundamento.

c) que as órbitas dos planetas son elípticas e non circulares.
que las órbitas de los planetas son elípticas y no circulares.

4. Darwin afirma ...

Darwin afirma ...

a) a orixe común de todos os seres vivos.
el origen común de todos los seres vivos.

b) que todos os seres foron creados por Deus e logo evolucionaron segundo a necesidade.
que todos los seres fueron creados por Dios y después evolucionaron según la necesidad.

c) que os cambios ocorridos durante a vida dos animais pasan aos seus descendentes.
que los cambios ocurridos durante la vida de los animales pasan a sus descendientes.

5. Actualmente a ciencia explica a evolución desde a ...

Actualmente la ciencia explica la evolución desde la ...

a) teoría evolucionista de Lamarck.
teoría evolucionista de Lamarck.

b) teoría sintética.
teoría sintética.

c) teoría do deseño intelixente.
teoría del diseño inteligente.

6. A postura que nega a existencia de Deus denomínase ....

La postura que niega la existencia de Dios se denomina …

a) ateísmo.
ateísmo.

b) agnosticismo.
agnosticismo.

c) anticlericalismo.
anticlericalismo.

7. A ética deontolóxica kantiana ...

La ética deontológica kantiana ...

a) insiste na necesidade de conciliar pracer e felicidade.
insiste en la necesidad de conciliar placer y felicidad.

b) insiste en concienciarnos dos efectos para a sociedade do noso comportamento.
insiste en concienciarnos de los efectos para la sociedad de nuestro comportamiento.

c) insiste na importancia de actuar respectando sempre o noso deber.
insiste en la importancia de actuar respetando siempre nuestro deber.

8. A filosofía existencialista de Sartre afirma que ...

La filosofía existencialista de Sartre afirma que ...

a) a existencia precede á esencia.
la existencia precede a la esencia.

b) a existencia non nos obriga a elixir, só hai que agardar o noso destino.
la existencia no nos obliga a elegir, solo hay que esperar nuestro destino.

c) a existencia predetermina a nosa esencia, non podemos escoller.
la existencia predetermina nuestra esencia, no podemos escoger.

9. A teoría etnocentrista defende que ...

La teoría etnocentrista defiende que ...

a) un estado libre debe someter as etnias minoritarias ao criterio do goberno central de cada país.
un estado libre debe someter las etnias minoritarias al criterio del gobierno central de cada país.

b) a cultura propia é superior ás demais, e dende a nosa, valoramos como son as outras.
la cultura propia es superior a las demás, y desde la nuestra, valoramos cómo son las otras.

c) un estado absolutista debe ser o centro de toda sociedade para fomentar a cultura.
un estado absolutista debe ser el centro de toda sociedad para fomentar la cultura.

10. Como se denomina o conxunto de normas convencionais que regula cada sociedade?

¿Cómo se denomina el conjunto de normas convencionales que regula cada sociedad?

a) Lei positiva.
Ley positiva. 

b) Lei natural.
Ley natural.

c) Dereito civil.
Derecho civil.

Parte 2

Comentario de texto

Texto

“Non é de estrañar que o pensamento científico e o artístico vaian con frecuencia da man e déanse cita 
dentro do mesmo xenial suxeito, dado que, ao final tanto a arte como a ciencia requiren creatividade, 
unha forma diferente de ver as cousas. (...) Hoxe en día, a adolescencia perdeu parte do seu escenario 
natural (…) O contexto podería cambiar demasiado rápido, polo que se produce un desaxuste entre as 
condicións actuais e aquelas nas que se desenvolveron as nosas capacidades durante a adolescencia 
humana (...) Ese mesmo corpo, optimizado para a vida ao aire libre, para a caza e a recolección, para unha 
actividade física intensa e esixente, pásase agora tres cuartos do día, polo menos, sentado ou deitado”. 

María Martinón-Torres. Homo imperfectus. ¿Por qué seguimos enfermando a pesar de la evolución? 
Ediciones Destino, 2022.

“No es de extrañar que el pensamiento científico y el artístico vayan con frecuencia de la mano y se den cita  
dentro del mismo genial sujeto, dado que, al final tanto el arte como la ciencia requieren creatividad, una  
forma diferente de ver las cosas. (…) Hoy en día, la adolescencia ha perdido parte de su escenario natural (…)  
El  contexto  podría  haber  cambiado  demasiado  rápido,  por  lo  que  se  produce  un  desajuste  entre  las  
condiciones actuales y aquellas en las que se desarrollaron nuestras capacidades durante la adolescencia  
humana (...) Ese mismo cuerpo, optimizado para la vida al aire libre, para la caza y la recolección, para una  
actividad física intensa y exigente, se pasa ahora tres cuartos del día, al menos, sentado o acostado». (...)”.  

María Martinón-Torres. Homo imperfectus. ¿Por qué seguimos enfermando a pesar de la evolución?  
Ediciones Destino, 2022.

Preguntas

1. Xustifica a partir do texto que cambios se produciron nos humanos actuais en termos de selección 
natural.

Justifica a partir del texto qué cambios se han producido en los humanos actuales en términos de  
selección natural.

2. Reflexiona sobre que implicacións ten o estilo de vida moderno en relación coa vida natural dos 
homínidos. Hai algo que mellorar?

Reflexiona sobre qué implicaciones tiene el estilo de vida moderno en relación con la vida natural de  
los homínidos. ¿Hay algo que mejorar?

3. Expón a tese que defendía Lamarck, e tamén a de Darwin, en relación cos cambios na anatomía das 
especies ao longo do tempo. Relaciónao co texto.

Expón la  tesis  que defendía  Lamarck,  y  también la  de  Darwin,  en relación con los cambios en la  
anatomía de las especies a lo largo del tiempo. Relaciónalo con el texto.

Resposta pregunta 1

Resposta de elaboración propia.

Debemos  citar  o  denominado  desafío  ecolóxico.  A  necesidade  de  sobrevivir  nun  novo  medio  como 
consecuencia dun cambio climático que supuxo pasar dun medio boscoso a unha sabana, foi o que quizais 
iniciou o proceso evolutivo que levou dos primeiros prehomínidos ó ser humano actual. Enténdese que o 
primeiro  e  máis  importante  é  sobrevivir  nun  medio  hostil,  acadar  a  idade  adulta  e  poder  deixar 
descendentes. A selección natural refírese a que só os máis aptos lograrán sobrevivir. Aptos para ese 
medio  no  que  teñen  que  desenvolverse.  O  problema céntrase  en  que  o  home actual  é  moito  máis 
sedentario, e iso afecta á súa saúde. 

A ciencia  e  a  arte  axúdannos a  sobrevivir  e  superar  as  dificultades ambientais.  O  medio  no que se 
desenvolve a vida dos humanos actuais non ten moito que ver coa vida na época dos homínidos.

Resposta pregunta 2

Resposta de elaboración propia. 

Todos os membros da sociedade teñen as mesmas oportunidades de desenvolverse, é importante que 
haxa igualdade de dereitos e de oportunidades, independentemente do xénero. 

Por unha banda, o estilo de vida moderno permite maiores posibilidades para a ciencia e para a arte, o  
que se entende por creatividade. Por outra banda, existen ameazas a un estilo de vida que poderiamos 
considerar moi afastado da natureza. 

O sedentarismo provoca  máis  enfermidades  que as  ameazas inherentes  ao  propio  ambiente  no que 
vivimos. Propostas para unha vida máis “natural”.

Aquí cada alumno/a deberá expresar a súa perspectiva persoal razoada. 

Resposta pregunta 3

Resposta de elaboración propia. 

A cuestión que se esconde detrás desta pregunta é:  A especie humana mellora porque a función crea o  
órgano  (Lamarck:  ao  necesitar,  por  exemplo,  correr  máis  rápido  as  súas  pernas  vanse  alongando 
progresivamente, e ese trazo pasará aos seus descendentes) ou porque son o resultado dunha selección 
natural, na que só os mellor dotados físicamente (que o son porque a súa xenética e o azar o provocaron)  
acadarán  os  mellores  resultados.  A  partir  desa  idea,  deixando  claro  que  a  persoa  candidata  sabe 
diferenciar a teoría de Lamarck da teoría de Darwin, calquera reflexión se aceptará como válida. 

Teoría subxacente para elaborar a resposta:

O  transformismo de  Lamarck:  No  ano  1809  publica  na  súa  obra  Filosofía  zoolóxica  unha  teoría  da 
evolución na que sostén que a necesidade que teñen as especies de adaptarse ó medio no que viven, 
lévaas a desenvolver os órganos máis necesarios para sobrevivir e a atrofia de outros que non teñan un  
uso necesario ás novas condicións ambientais. Esta teoría ten un carácter funcionalista, dado que a súa 
premisa fundamental é que a función (uso) crea o órgano. Unha vez adquiridos os novos caracteres pola  
adaptación ao medio, transmitiríanselle hereditariamente pola reprodución sexual aos descendentes. Sen 
embargo este é o punto no que falla o lamarkismo, ao advertir a xenética que é imposible a transmisión 
hereditaria de caracteres adquiridos. Os presupostos nos que se asenta o lamarckismo son os seguintes: 

• O medio  natural  varía  ó  longo do tempo,  e  isto  esixe  ás  especies  que se adapten ás  novas  
necesidades.

• A  función  crea  o  órgano.  As  especies  adáptanse  ás  novas  condicións  mediante  o 
desenvolvemento de certos hábitos que transforman os órganos do seu corpo. Aqueles órganos 
que non son necesarios para as novas condicións atrófianse e poden desaparecer. (Os pingüíns 
perderon as súas ás converténdose en aletas).

• A  herdanza  dos  caracteres  adquiridos.  As  transformacións  que  sofre  un  órgano  como 
consecuencia  do  seu  uso  son  herdadas  polos  descendentes.  Este  é  o  punto  no  que  falla  o 
lamarkismo, ao advertir que a xenética decátase de que é imposible a transmisión hereditaria de 
caracteres adquiridos. A tendencia á perfección provoca que os seres queiran adaptarse ó medio 
modificando a súa propia estrutura e funcionamento. Lamarck abre unha nova vía de explicación 

pero a súa proposta presenta defectos insalvables pois é incapaz de xustificar a espontaneidade.  
Será Darwin que lle dea unha solución definitiva… 

Darwin e a teoría sintética: Darwin, no ano 1859, publicou  A orixe das especies por medio da selección  
natural. Esta obra desatou unha gran polémica porque cuestionaba a orde divina da creación do mundo. A 
obra expón a teoría científica máis importante do século XIX, que podemos comparar coa revolución 
copernicana ou a mecánica de Newton. A teoría da evolución de Darwin aséntase nas seguintes premisas:

• Orixe común dos seres vivos. Todos os seres vivos descenden dunha primeira forma de vida da 
que se foron ramificando as especies que coñecemos hoxe.

• As especies evolucionan. As especies aparecen, cambian e extínguense. Aínda que estes cambios 
danse en milleiros de anos, nós non podemos observalo na marxe dunha vida.

• Gradualismo. O proceso de cambio é progresivo e non hai saltos repentinos dunha especie a  
outra. 

• A selección natural.  Esta  é  a  proposta máis  importante  e  radical  de  Darwin.  É  o  motor  da 
evolución.  En  cada  xeración  nacen  individuos  con  distintas  características  particulares.  Isto 
proporciona  unha  grande  variedade  xenética.  E  considerando  a  teoría  de  Thomas  Malthus 
(Inglaterra 1766-1834) de que as especies medran xeometricamente, mentres que os recursos o 
fan aritmeticamente, o que leva a unha loita pola supervivencia, Darwin conclúe que a evolución 
é o resultado desta loita pola supervivencia e a necesidade de adaptarse a un medio cambiante. 

Os inconvenientes da teoría serían fundamentalmente dous:

• Non  logra  explicar  axeitadamente  o  azar  que  implica  a  aparición  de  pequenas  variacións 
fisiolóxicas e anatómicas.

• Ignorancia dos mecanismo que permiten que se transmitan por herdanza as variacións. A teoría 
sintética da evolución ou neodarwinismo permitirá responder a estes inconvenientes: o xenoma 
son os xenes idénticos pois non varían dentro da especie. Se un xen sofre unha mutación, esta  
queda fixada no xenoma transmitíndose á descendencia. No s. XIX Mendel propuxo as leis que 
rexen a herdanza xenética e xunto aos avances no coñecemento do ADN podemos entender 
mellor como se producen as mutacións. 

Materia: Filosofía

Táboa de respostas do test

Marque cun X a letra da resposta que considere correcta:

Marque con una X la letra de la respuesta que considere correcta:

TÁBOA DE RESPOSTAS

Nº A B C

1 X

2 X

3 X

4 X

5 X

6 X

7 X

8 X

9 X

10 X

Preguntas tipo test / 7

Redacción / 3

Total /10

Páxina 8 de 8


	INSTRUCIÓNS
	Formato
	Puntuación
	Duración
	Procedemento
	Materiais ou instrumentos que se poden empregar durante a proba
	Advertencia para o alumnado
	Comentario de texto

